
রূপে গুণে একাধারে যােগ্য এ যেমন।

কে কোথায় কবে কার পেয়েছে এমন॥

কতই না সুখী তুমি হবে অতঃপর।

তােমার সমান সুখী কোন্ নারী নর?

না হিংসিলে বাঁচি কেহ তােমার সে সুখ।

ফাটিবে হয় ত কত রমণীর বুক॥

না জানি বসিয়ে কোন্ পাঁশ-বনে হায়।

করিলে তপস্যা তুমি পাইতে ইহাঁয়॥

গােবরের নৈবিদ্য দিয়েছিলে নিশ্চিত।

গােবরগণেশ পতি তেঁই নির্দ্ধারিত॥

অতঃপর শুন ভাই কহি বিবরণ।

পিতা এর বৃহচ্চক্ষু মানুষ কেমন॥










কন্যার নিমিত্ত বৃহচ্চক্ষু রুদ্রের






পাত্র অন্বেষণ।








বৃহচ্চক্ষু রুদ্র নাম, উলো গ্রামে হয় ধাম,

আছয়ে কিঞ্চিৎ জমিদারী।

না হলেও প্রকাণ্ড সে, গণে বটে তবু দশে

দেশে খ্যাতি বিস্তর তাঁহারি॥

মহাশয় বলি তাঁরে,  সবে সমাদর করে,

লেখা-পড়া-জানা বিচক্ষণ।

